
Садық Д.Ә.

Өнімнің бәсекеге жарамдылығы  ерекше жағдайын қанағаттандыруына
мүмкіндік беретін тұтыну кешенінің сапалық және сандық сипаттамаларын
анықтайды. Бәсекеге қабілетті өнім нарықта жеңіл және тез сатылады. Әрбір
сатып алушы өзінің жеке мұқтажын ең жоғары қанағаттандыратын тауарды
ғана алады. Жалпы алғанда, сатып алушылар бағалармен салыстырғанда
қоғамдық мұқтажына толық сәйкес келетін тауарды сатып алады. Сондықтан,
сатып алушының тауарға деген қанағаттанушылық деңгейінде жеке дара
көрсеткіштер пікір жиынтығын құрайды, оның тағы да нарықтың пайда болу
көзқарасында қалыптасады.

Сонымен, тауарға бәсекенің жарамдылығын, оның сапалық және
құндық сипаттамасының жиынтығы деп түсінуге болады. Ол сатып
алушының нақтылы мұқтажын қанағаттандыруды қамтамасыз етеді және
сатып алушы үшін тиімділігі ұқсас тауарлар.

Кондитер өнімдерін өндіру жер шарының көптеген  мемлекеттерінде
жақсы дамыған. АҚШ,Ұлыбритания, Германия,  Бельгия мемлекеттерінде аты
шыққан тауар маркалары нарықта өз орындарын тауып, әлемге әйгілі болып
келеді. Болжамдар бойынша кондитер өнімдерін өндіру процесі бойынша ең
жоғары дәрежедегі елдер Қытай, Латын Америка және Шығыс еуропа елдері.

Қазақстан Республикасы да кондитер саласын дамытуға өз жігерін
косып, елеулі даму үстінде. Оған мысал ретінде отандық кондитер
өндірушілер Рахат,  Баян-сұлу, Қарағанды конфеттерінің жеткен
жетістіктерін айтуға болады. Осы соңғы мәліметтерге қарасақ, ең жетік және
жан-жақты зерттеу жүргізген және  халықаралық маркетингті қолданған
компания «Рахат» компаниясы болып табылады. Оның маркетинг бөлімінің
қызметі өте жоғары даму үстінде, оның ұйымдық құрылымы  маркетингті
басқару,  маркетингті зерттеу және жарнама, өткізу бөлімдерінен тұрады. Бұл
кәсіпорынның біркелкілігін өндірістік өткізу және маркетинг қызметінің
нәтижелері оны Қазақстанның кондитерлік  саланың көшбасшысына
айналдырады.

Қазіргі кезде «Рахат» АҚ  өнімі Қазақстан нарығында ғана емес,
республикадан  шеткері аймақтарда - Ресей, Өзбекстан, Тәжікстан,
Қырғыстан, Германия, Қытай, Ауғаныстан аумағында да тараған. ТМД-ның
басқа республикалары мен алыс шет елдер тарапынан «Рахат» АҚ  өнімдеріне
деген қызығушылықтың болуына орай, компания келешекте өндіріс колемін
ұлғайтуды  және экспорт көлемін  арттыру жолымен өткізу нарығын кеңейтуді
жоспарлауда. Қазірге уақытта «Рахат» АҚ-ның позициясы мықты, ол



бәсекелестерінің алдында бірқатар бәсекелік артықшылықтарға ие. Отандық
кәсіпорындар арасында онымен иық тіресе алатындай кәсіпорын жоқ деседе
болады, өйткені өзінің бұрыннан қалыптасқан өткізу нарығы бар.
Басқаларынан айрықша жері - «Рахат» АҚ импорттық тауарлардың тек жақсы
жақтарын ғана алады  және жергілікті шикізат пен материалды пайдаланады.
Бұл оның кондитерлік өнімдерінің сапасын жақсартып отыр. Оның сауда
маркалары тұтынушыларға кеңінен танымал, кәсіпорынның іскерлік беделі
тұрақты және дестрибьютерлік желісі кең.

Жуырда Мәскуде өткен VIII  халықаралық кондитерлік өнімдердің
сапасы атты «Инновация және дәстүр» байқауда «Рахат» кондитерлік
фабрикасы өнім сапасының жоғарлығы үшін бас жүлде иемденді.
Қазақстандағы кеңінен танымал шокаладтар мен кәмпиттерді беделді
сарапшылар ғана емес, Ресейлік қарапайым  тұтынушылар да жоғары
бағалады. Қазірдің өзінде шығарылатын өнімнің 5 пайыздан астамын
акционерлік қоғам көрші Ресейге өткізеді. «Рахат»компаниясының осындай
жетістіктерге жетудің негізгі көзі ол маркетинг стратегиясының дұрыс
ұйымдастырылуы  мен қолдануы деуге болады.

Сыртқы нарыққа шығудың негізінен үш классикалық тәсілі бар:
экспорт, бірлескен кәсіпкерлік, тікелей иемдену. «Рахат» басқа стратегияға
қарағанда аз шығынды стратегия болып табылады. Экспорттық стратегияның
өзі екіге бөлінеді: тікелей және жанама. «Рахат» кондитерлік фабрикасы
шетел нарығында өз өнімдерін жылжытуда жанама экспорттық стратегияны
қолданады. Көбінесе бұл стратегия сыртқы нарық туралы сенімді мәліметтер
болмаған жағдайда немесе осы нарықта жұмыс істеу тәжерибесінің
жоқтығында қажетті болады. Осы кезде шетелдік серіктестерді пайдалану
тұтынушыларды іздестірумен және оларды фирманың тауарларын  сатып
алуға  тартумен байланысты болады.

АҚ «Рахат» компаниясы  Германиядағы  «Ремшайд» кондитерлік
фабрикасымен бірігіп қант диабетімен ауыратын адамдарға және жалпы
нарыққа арнайы өз өнімдерін шығаруды қолға алуда.

«Рахат» кондитерлік фабрикасының маркетингтік зерттеуді басқарудың
қолдану деңгейіне талдау .

Көп отандық кәсіпорындар маркетингтік зерттеуге мән бермейді, оның
маңыздылығын ескермейді. Сондықтан Қазақстан  нарығында зерттеу
жүргізуге тапсырыс беретін компаниялардың 80% шетелде, 20%отандық
кәсіпорындарға тиесілі болып отыр.

Айта кететін жайт, біздің елімізде маркетинг зерттеуді жүргізуде
кездесетін қиыншылықтар территориялық аймақтар және оның төмен
деңгейдегі халық тығыздығы, үлкен қашықтықтар арасындағы қалалар мен
қалашықтар, транспорттық және коммуникациялық жағдайлардың төмен
болуы. Көп кәсіпорындар  маркетингтік зерттеуге мән бермейді, оның
маңыздылығын ескермейді. Соған қарамастан, Қазақстанның маркетингтік
зерттеу құны Ресеймен салыстырғанда 1,5-2 есе  арзан, ал Еуропамен
салыстырғанда 5-6 есе төмен. Сонда да олар өздерінің кәсіпорындары мен
компанияларының сұранысына ие. Жапонияда  шокаладты пайдалану
айрықшылығын  750 тұтынушыдан  40 минут аралығында сауалнама арқылы



сұрау 63, АҚШ 62,7, Батыс Еуропада 36,Ресейде 16,3,Туркияда 16, Орталық
Еуропада 14, Қазақстанда 10 мың доллорды құрайды. Сонымен айта кететін
жайт маркетинг саласын жақсылап қолға алып отандық маркетологтарды
көбейту  керек деп ойлаймыз. Сонда да осы уақытқа дейін аз жұмыс атқарған
жоқ. Бұл Қазақстан экономикасы үшін үлкен жетістік. Біздің алар асуымыз әлі
алда. Біз тек ТМД елімен ғана емес сонымен қатар ірі шетелдік
компаниялармен иық тіресе алатын жағдайға жетуіміз керек. Ол үшін әрине
көп тер төгіп, халықтың көңілінен шығатын, денсаулыққа зиянсыз өнімдер
өндіру қажет. Жалпы айтатын болсақ тауарға бәсекенің жарамдылығын, оның
сапасы және құндық сипаттамасының жиынтығы деп түсінуге болады. Ал
қазіргі жағдайда , АҚ «Рахат» компаниясы елдегі лидерлік орын алатын
кондитер фабрикасы болып танылады  және  жеті мемлекетке өз өнімдерін
экспорттайды.  Бұл жағдай экономикамыздың бір саты көтерілгендігі десек
артық емес деп ойлаймыз.

